
D’Scoute passen op, wann 
se aner Scouten no hirer 
Nationalitéit froen.
Souwisou : Rassistesch  
Ofkierzungen wéi Yougo  
oder Guall sinn e No-go.

DEN TOUN MÉCHT D 'MUSEK

Firwat kann et wichteg sinn, engem 
seng Nationalitéit ze kennen ?

Mir sinn all d’Nämmlecht an awer  
och anescht. Virdeeler ?

D U  S C H W U L E N 
H O N D  D O  !

Wat ass schwul ? 

Firwat ass et e Schimpfwuert ?

Wier et liicht, sech als homosexuelle 
Scout ze outen ?

Sexualiséiert Sprooch fält 
ënnert d’Rubrik „sexualiséiert 
Gewalt ouni Kierperkontakt“
an ass eng Form vu sexuellem 
Mëssbrauch !

ENG FORM VU SEXUELLEM  
MËSSBRAUCH !

D U  H U E S 
E S O U  E E N 

T U N T E S C H T 
B E H U E L E N

Sinn all Homosexueller « Tunten » ?

Erkennt een Homosexueller, 
Männer wéi Fraen, um Ausgesinn  
a Behuelen?

D’sexuell Orientéierung vun 
de Leit soll net stigmatiséiert 
ginn, pass op Klischeeën op.

LE I T  SOLLEN NET  
ST I GMAT ISÉ I ERT  G INN

W I E L  H I E N 
N E T,  M AT  H I M  

V E R L É I E R E  M I R !

Bei Gruppespiller soll ee 
vermeiden d’Scouten duerch 
Wielen an Ekippen opzedeelen.

Wann e Scout verschidde 
Saachen villäicht manner gutt 
kann, geet et net drëm, hie 
fäerdeg ze maachen, mee hien 
z’ënnerstëtzen a mat senge 
Kompetenzen z’integréieren.

VERME IDEN DUERCH WIELEN AN 
EK IPPEN OPZEDEELEN

WAT  H U N N  D É I  E I S  
H A U T  G E N E R V T. 
D Ë S  N U E C H T  L O O S S E  
M E R  D É I  M O L  G U T T  
P O M P E L E N  D R É C K E N . 

Wéi ginn mer domadder ëm, wann mer 
massiv genervt ginn, oder mat enger 
Situatioun iwwerfuedert sidd, villäicht 
een mol méi wéi deen aneren?

Et benotzt een net seng  
Autoritéitspositioun fir  
Muecht op anerer auszeüben.

Scouten brauche hiren Schlof an 
als Konsequenz op d’Nerven kann 
een Pompelen och am Daach 
drécken.

ET  BENOTZT EEN NET  SENG  
AUTORITÉ I TSPOS IT IOUN F IR  MUECHT. 

T R A U S  D U  D E C H 
E M O L  N E T  I W W E R 
D É I  K L E N G 
A F E B R É C K  ?

Kann een Héichtenangscht  
iwwerwannen ?

Firwat ass et wichteg,  
Angscht ze hunn ?

Et soll een ni onnéidegen 
Drock op d’Scouten ausü-
ben, dat kéint zu Akzidenter 
féieren. Och hei mécht den 
Toun d’Musek : et kann een e 
Scout och op eng aner Manéier 
motivéieren, fir seng Angscht 
z’iwwerwannen.

ET  SOLL EEN N I  ONNÉ IDEGEN 
DROCK OP D ’ SCOUTEN AUSÜBEN !

D E  S V E N  K Ë N N T  N E T 
A N  E I S T  Z E LT  L E I E N , 

H I E N  H U E T  Ë M M E R  D É I 
N Ä M M L E C H T  K L E E D E R 

U N  A N  E  S T É N K T. 

Wat maachen, wann d’Elteren net 
méi Kleeder fir de Sven hunn a kee 
Problem gesinn ? 

Oder wann de Sven sech express 
net wëll changéieren ?

Hei ass et ubruecht, fir d’éischt 
mam Sven ze schwätzen an him 
z’erklären, datt hie seng Kleeder 
regelméisseg wiessele muss, well 
e soss sténkt an da Problemer 
mat deenen anere kritt.

Et soll een nofroen, wéi hien dat 
doheem regelt, an eventuell mat 
den Eltere schwätzen.

F IR  D ’ É I SCHT  MAM SVEN SCHWÄTZEN

D E  C L A S S E U R  M AT 
D E  F I C H E S  M É D I C A L E S ? 
D E E  L Ä I T  A M  G R O U S S E 
S A L L  U M  D Ë S C H  - 
M E N G E N  E C H .

déi just de Chef de Camp an de 
Chef vun der Infirmerie dierfe 
gesinn. Déi Dokumenter sollen 
ëmmer ewech gespaart ginn, 
an no der Aktivitéit mussen se 
vernicht ginn.

D ’ F I CHES  MÉD ICALES  S INN IMMENS 
VERTRAULECH DOKUMENTER . . .

E  M E E D C H E N  H U E T  E N  H I J A B 
U N ,  D É I  A N E R  M A A C H E N 
D E N  G E C K  A  S O E N ,  E T 

S O L L  E N  D A C H  A U S D O E N , 
E T  W I E R  S C H O  WA A R M 
G E N U C H  D O B A U S S E N .

D ’ SCOUTE RESPEKTÉ IEREN DEENEN 
ANERE SCOUTEN H IER  REL IÉ I S 

IW WERZEEGUNG .

Huet d‘Meedchen e fräiwëlleg 
un oder net ? 

Soll een hat drop uschwätzen ?

Wéi ass et mat engem Kräiz 
an der Ketten oder an 
engem Tattoo, ass dat net 
dat Nämmlecht ?

E  W Ë L L E F C H E  B E H Ë LT  S E C H 
W É I  E  K L E N G T  S C H W É N G C H E N , 
S T É I S S T  D É I  A N E R ,  L A U S -
C H T E R T  N E T  N O . . .  W É I  E N  D O 
O C H  N A C H  M AT  F É I S S  W Ë L L 
R E N N E N ,  G Ë T T  D E N  C H E F  H I M 
E  K L A P S  O P  D E N  H Ë N N E R .

Eng kleng op den Hënner huet 
nach kengem geschued ? 

Wat seet Schloen iwwer mech aus 
an deem Moment, wéi kann ech 
anescht reagéieren ?

Natierlech ass et en Ënnerscheed, 
ob een en Kand fest heet a resëlt, 
op de Kapp schléit, oder engem 
e Klaps gëtt op den Hënner, mee 
prinzipiell schléit een ni.

   KANNER SCHLÉ I T  EEN NET, 
			   KL APS H IN ODER H IER .

D E  C L A U D E ,  E N  N E I E 
W Ë L L E F C H E N ,  G Ë T T  V U N 
D E E N E N  A N E R E N  A U S G E L A A C H T, 
W E L L  H I E N  N A C H  I M M E N S 
K L E N G  A S S  A N  M AT  S E N G E 
K R A U S E L E G E  R O U D E N  H O E R 
K O M E S C H  A U S G E S Ä I T.

Austausch ass wichteg, 
jidderee kann deem aneren 
och Komplimenter maachen.

Mir sollen eis froen : Wat hu 
mir un eisem Kierper gär, 
aplaz ze kucke wat net ?
Austausch ass wichteg, jid-
deree kann deem aneren och 
Komplimenter maachen.

D ’ SCOUTE MA ACHE KEE  FÄERDEG 
WÉINST  SENGEM AUSGES INN.

D E N  A R M A N D , 
W Ë L L E F C H E R S C H E F, 
H U E T  D ’ C A R M E N ,  S Ä I 
L I E B L I N G S W Ë L L E F C H E N , 
Ë M M E R  A L S  F I F I  U M 
S C H O U S S  S Ë T Z E N .

Et ass mënschlech, mat verschiddene 
Leit besser eens ze ginn wéi mat aneren.
 
Mee firwat huet deen een eng méi 
unzéiend Wierkung an deen aneren net ?
 
Wat huet dat mat mir ze dinn ?

verschidde Scouten anescht ze 
behandelen wéi déi aner, just 
well hien se perséinlech besser 
leide kann oder well se him méi 
sympathesch sinn.

E  CHEF  SOLL VERME IDEN, 

E T  S C H É N G T  W É I  WA N N 
D ’ C H E F F I N  D E E N  N E I E 
S C O U T  N E T  K É I N T 
L E I D E N ,  S I  B L Ä E R T 
E  P E R M A N E N T  U N  A 
M E C K E R T  M AT  H I M .

Mee firwat huet deen een eng 
méi ofstoussend Wierkung an 
deen aneren net ? 

Wat huet dat mat mir ze dinn ?

Et ass mënschlech, mat 
verschiddene Leit besser 
eens ze ginn wéi mat aneren. 

E  CHEF  SOLL ALL  MËNSCH D ’NÄMMLECHT 
BEHANDELEN A  RESPEKTÉ IEREN.

A M  U FA N K  V U N  E I S E M 
E X P L O R E R C A M P 
K R U T E  M E R  A L L E G -
U E R T E  K O N D O M E R 
A U S G E D E E LT.

Falls allen 2 Erwuessen : 

Weess jiddwereen, op wat muss een 
oppassen fir datt een en Kondom 
richteg benotzt ?

soll een d‘Scouten net direkt zu 
Geschlechtsverkéier incitéieren. 
Bei Bedarf leie Kondomer an der 
Infirmerie. 

Opgepasst : Geschlechtsverkéier 
vu Majeure mat Mineuren ënner 
16 Joer ass strofbar !

OBWUEL DE  PRÄVENT IOUNSGEDANKEN 
NET  SCHLECHT  WAR. . .

D E N  P I T,  E I S E N 
1 8 J Ä R E G E N  S C O U T S -
C H E F,  A S S  M A M 
J A S M I N E  Z E S U M M E N . 
H AT  H U E T  1 5  J O E R .

Opgepasst : Geschlechtsverkéier 
vu Majeure mat Mineuren ënner 
16 Joer ass strofbar.

E Flirt oder eng Liebesbezéiung 
ouni Sex ass natierlech erlaabt !
Wann eng Koppel um Camp ass, 
da sollen di zwee sech awer 
esou behuelen, datt hir Bezéiung 
weder déi Aner nach den Oflaf 
vum Alldag stéiert, also net 
dauernd unenee pechen.

GESCHLECHTSVERKÉ IER VU MAJEURE MAT 
M INEUREN ËNNER 16 JOER ASS  STROFBAR.

D ’ M A R I N A ,  E I S  E X P L O R E R I N , 
K Ë N N T  B E I  D E N  N É C K E L , 
S Ä I  C H E F,  A  F R E E T  N O  D E R 
P Ë L L  F I R  D U E R N O .

H I E  G E E T  M AT  H I M  O P  D E  P L A N N I N G 
FA M I L I A L ,  O U N I  D E E N E N  A N E R E N 
E P P E S  Z E  S O E N .

d‘Pëll fir duerno hëlt een am beschten an den 
éischten 12 Stonnen nom ongeschützte Sex, 
well hier Wierkung do am stäerksten ass.

Falls de Planning zou wier (Weekend oder Owend) 
soll een direkt an d‘Apdikt goen, déi Déngscht huet. 
Et gëtt awer och nach eng 2. Zort Pëll fir duerno, 
déi ee bis zu 5 Deeg nom Sex huele kann,och déi 
kritt een am Planning oder an der Apdikt.(Béid 
Pëlle ginn et gratis um PF, an der Apdikt kaschten 
se 10 resp. 30 €)

PR INZ IP IELL  HUET  DEN 
NÉCKEL  R ICHTEG  REAGÉ IERT: 

D‘Pëll fir duerno ass net 100% sécher, a schützt 
net viru Krankheeten an huet och keen Afloss op 
de Sex deen een duerno wäert hunn.

Ausserdeem soll de Néckel sech duerch kuerzt 
Nofroen vergewësseren, datt de Sex och vum
Marina gewollt war.

E  K L E N G E  S C O U T 
F R E E T,  F I RWAT  E T 
P O R N O F I L M E R  A 
P O R N O Z E I T U N G E 
G Ë T T   ?

Et erkläert een dem Scout, datt et een 
Ënnerscheed gëtt tëschent Léift maachen 
a Sex, an datt Sex oft ka benotzt ginn, 
fir Suen ze maachen. Et gëtt Léit déi 
esou Zeitungen a Filmer kucken, well se 
dat intresséiert, mee dat entsprécht ni 
der Realitéit vun enger Liebesbezéiung.

ALS  CHEF  HËLT  EE  SECH ZÄ IT  F IR  ALL  FRO A 
L AUSCHTERT  J IDDERENGEM NO.

D‘Thema Sex gëtt oft tabuiséiert, an et fält 
net jidderengem liicht, labber doriwwer ze 
schwätzen. Duerfir soll dee Klengen hei eng 
Äntwert, kréien vun engem, dee sech an 
deem Thema wuel fillt, fir datt et als eppes 
Schéines an Normales eriwwer kënnt.

Et soll een och op d‘Bild vu Fraen a Männer 
an de Pornoen agoen !

D E  C A R L O  A N  D E  PA U L 
H U N N  O W E S  WÄ H R E N D 
D E M  H I K E  O P  H I R E M 
H A N D Y  E  P O R N O - C L I P 
G E K U C K T  A  R O N D E R Ë M 
G E R E E C H T.

Falls ee gezwonge gëtt, 
Pornoen ze kucken, fält 
dat ënnert eng Form vu 
sexueller Gewalt ouni 
Kierperkontakt.

PORNOGRAPH IE  HUET  NÄ ISCHT  OP 
SCOUTSAKT IV I TÉ I TEN ZE S ICHEN AN ASS 

ERÉ ISCHT  AB 18 JOER ERL A ABT.

Diskussioun iwwert Realitéit 
versus Porno.

Wéi ass do d‘Fraen- resp. 
d’Männerbild ?

D U  G E S Ä I S  D AT T  D E N 
Y V E S ,  E  J O N K E  W Ë L L E F C H E N , 
S TÄ N N E G  V U N  A N E R E  
W Ë L L E F C H E R  G E M O B B T  G Ë T T.
D U  S E E S  D I R ,  D AT T  H I E 
L É I E R E  M U S S , S E C H  S E LW E R 
Z E  V E R T E I D E G E N .

Du intervenéiers bei deenen, 
déi mobben an erkläers, datt 
keen ausgeschloss soll ginn. 
Fannt zesummen d‘Grënn 
eraus, firwat den Yves gemobbt 
gëtt a suergt fir eng besser 
Integratioun.

DALS  SCOUT KUCKE M IR  NET 
EWECH BE I  NET-RESPEKT VOLLEM BEHUELEN.

Wat kann den Yves 
maachen, fir net 
weider e liicht 
Opfer ze sinn?

D E N  O L I V I E R  A S S  E  C H A R I S M AT E -
S C H E  C H E F,  D E E  B E I  D E N 
W Ë L L E F C H E R  I M M E N S  G U T T  
U K Ë N N T.  H I E N  A S S  O F T  O W E S  B E I 
H I N N E N  A M  D O RT O I R  A  R O L Z T 
N A C H  M AT  H I N N E N ,  G E C K S T, 
D R É C K T  S E  A  M É C H T  F O T O E  V U N 
H I N N E N  A M  P Y J A M A . 

Et kéint e Risiko bestoen, datt den Olivier 
pedophil Tendenzen hätt, an et soll een hien 
dofir am A behalen an net eleng am Dortoir 
mat den Kanner loossen. Villäicht ass hien 
awer och naiv an denkt net drun, datt een als 
Responsabelen zwar och mol Kierperkontakt 
kann hunn, mee meeschtens sollt een eng 
natierlech Distanz zu den Kanner halen a 
besonnesch hir Intimitéit am Dortoir respek-
téieren.

FOTOE VUN MANNERJÄREGEN D IERFEN NËMMEN MAT 
DER ZOUSTËMMUNG VUN DEN ELTERE GEMAACH G INN. 

Falls e Kand och nach plakeg op de Fotoe 
wier, ass dëst streng verbuede 
« Kannerpornographie » a gëtt mat Prisong 
(bis 3 Joer) a Geldstrof (bis 50 000 €) 
bestrooft, an dat schon eleng fir d‘Späichere 
vun deene Fotoen.

D E  V I C T O R ,  E I S E 
B E AV E R C H E F,  H Ë L L E F T 
D E  M E E D E R C H E R  N O M 

S C H WA M M E  B E I M 
U N D O E N .

wann d’Meedercher nach Hëllef brauche 
beim Undoen, da soll dat e weibleche 
Chef maachen! Dat Nämmlecht gëllt fir 
Jongen, wou an intime Momenter ëmmer 
ee gläichgeschlechtleche Chef soll do sinn.

Och hei soll een de Victor am A behalen an 
hien net eleng mat den Kanner loossen, dëst 
Behuelen ass en No-go, an hie muss virun 
déi Responsabel geruff ginn.

D ’ INT IMSPHÄR VUN DE SCOUTE SOLL ËMMER 
GESCHÜTZT G INN -

Wat maachen, wann et engem Meedchen 
an der Douche schlecht gouf, an et ass ee 
just als Mann do ?

Denkt un « Non-assistance à personne 
en danger » !

D E N  A D N A N  K A  B A L  N Ë M M E N  
E N G L E S C H .  H I E  S C H WÄT Z T  E  B Ë S S E  

G E B R A C H E N T  L Ë T Z E B U E R G E S C H .
V E R S C H I D D E  W Ë L L E F C H E R  M A A C H E  
W I T Z E R  D O R I W W E R ,  WA N N  H I E  

F E E L E R  S E E T.  S O L L  E C H  H I M  
E L O  N E T  L É I W E R  A L L E S  

I W W E R S E T Z E N   ?



©FNEL 2016

D‘Integratioun ass immens wichteg. Den 
Adnan ka séier léieren, an als Chef soll een 
him am Ufank déi wichteg Saachen iww-
er-setzen, fir datt hien se versteet, mee dann 
awer op Lëtzebuergesch weider maachen. 
Lues a lues wäert hien esou léieren - 
d‘Ustrengung soll ëmmer vun 2 Säite 
kommen, fir datt et klappt.

D ‘ INTEGRAT IOUN ASS  IMMENS WICHTEG . 

Déi aner Wëllefcher kënne gären hëllefen 
aplaz ze laachen - villäicht kann den Adnan 
hinnen och e puer Wieder an senger 
Mammesproochsoen bäibrëngen.

DEN TOM,  E  JONKE WËLLEF-
CHEN,  HUET  AN DER É I SCHTER 
NUECHT VUN DRÄ I  UM CAMP 
AN D ‘BET T  GEP ISST.
DE I  A ANER WËLLEFCHER 
KRUTEN DËST  MAT  AN STOUS-
SEN EN AUS .  DU SEES  EMOL 
NÄ ISCHT  AN WAARDS OF.

Et ass wichteg mam Tom ze schwätzen an 
ze probéieren erauszefannen, firwat hien an 
d‘Bett gemaach huet. Et kéint just duerch de 
Stress bedéngt sinn, awer hie kéint och soss 
aner Problemer hunn, wou et gutt wier him 
ze weisen, datt hien sech dir uvertraue kann, 
wann hie sech dozou prett fillt.

ET  ASS  WICHTEG  MAM TOM ZE SCHWÄTZEN

An d‘Bett pissen kéint ee vu villen Hiweiser 
sinn, datt den Tom Problemer huet.... a kéint 
esouguer op Mëssbrauch hiweisen, mee fir 
dorop ze schléissen, geet just ee Symptom 
wéi Bett-pissen net duer. Egal wéi soll een 
den Tom ënnerstëtzen an en oppent Ouer fir 
hien hunn.... falls hie sech emol prett spiert, 
erzielt hien dann och villäicht wat hie be-
laascht.

D E  R I C K  A S S  Ë M M E R 
E S O U  O P G E D R É I T  A 
K R A A Z T  A N E R  W Ë L L E F. 
S O L L E  M E R  E N 
E R A U S G E H E I E N   ?



©FNEL 2016

Op där enger Säit mussen déi aner 
Wëllef viru massivem Schloen a 
Gekraz geschützt ginn, an de Rick 
muss gebremst ginn. En oppent 
Gespréich soll esou schnell wéi 
méiglech mat den Elteren an dem 
Rick stattfannen.

DE R ICK BRAUCH SÉCHER HËLLEF,  SOSS GÉ ING 
H IEN SECH NET  ESOU BEHUELEN.

Behëlt hie sech och esou op anere Plazen ? 

Doheem ? 

Wat sinn d‘Regele bei den Wëllefcher, 
kann hie weider bleiwen ?

D E N  A L E X  G E E T  N E T  
G Ä R E  M AT  O P  D ’ S C H WA M M - 
V E R S A M M L U N G ,  W E L L  D O 
J I D D E R E E N  I W W E R  S E N G 
B L O  F L E C K E N  U M  R É C K 
L A A C H T.

wou een him signaliséiert, datt een déi 
Flecke gemierkt huet a sech vill Suer-
gen ëm hie mécht.

De Chef muss hei onbedéngt direkt 
mat engem Haaptresponsabel (Chef 
de groupe, Commissaire) Récksprooch 
halen an net blann selwer agéieren 
oder Polizist spillen. Zesumme ginn 
dann nächst Schrëtt iwwerluecht.

HE I  MUSS ONBEDÉNGT  E  GESPRÉ ICH 
MAM ALEX  STAT TFANNEN,

Wéi gi mir domat em, wa mir 
e Verdacht hunn, datt e Kand 
mësshandelt gëtt ?

D ’ H É P P E R D A N G E R 
PÄ I P E L D É I E R E  F U E R E N 
O P  D E  S U M M E R C A M P  A 
M O L D AW I E N .  S O L L E N  S I 
E N G  E LT E R E V E R S A M M L U N G 
V I R U M  C A M P  M A A C H E N   ?

ass et wichteg, eng Eltereversam-
mlung virum Camp ze maachen, fir 
genau z’erklären, wei alles ofleeft, 
a Froe kënnen do direkt beäntwert 
ginn.

BE I  CAMPDEST INAT IOUNEN A  L ÄNNER, 
DÉ I  MÉ I  ONBEKANNT S INN,

Transparenz ass ëmmer wichteg, gutt 
opgeklärten Eltere vertrauen iech, an en 
oppenen Dialog verhënnert spéider Mëss-
verständnesser... a Problemer fir iech !

D E  P I T,  E I S E  W Ë L L E F C H E R S - 
C H E F,  H U E T  E N  TAT T O O  A N 
E  G R O U S S E  P I E R C I N G  A M 
O U E R .  V E R S C H I D D E N  E LT E R E 
FA N N E N  D AT T  H I E N  D O D U E R C H 
E  S C H L E C H T E N  A F L O S S  O P 
D ’ K A N N E R  H ÄT T.

Et kann ee sech virstellen, datt 
net all Eltere Piercings an Tattoos 
flott fannen, a villäicht dann och no 
Klischeeë jugéieren- ëmsou méi 
wichteg ass et, hei d‘Elteren net 
d‘office ze verdamen, mee hinne 
léif an bestëmmt ze weisen, datt 
een anerer net wéinst dem Aus-
gesinn jugéiert.
Scho guer net bei de Scouten! :-)

AN DËSEM FALL  SOLL EN OPPENT GESPRÉ ICH 
MAT  DEN ELTERE GEFOUERT G INN. . . 

27



D E M  M Y R I A M  S E N G  M A M M  H U E T 
N O M  PÄ I S C H T C A M P  U G E R U F F 
A  S E C H  O P G E R E E G T,  D AT  H I E R 
J O N K  D U E C H T E R  V U N  9  J O E R 
D E  G A N Z E N  D A G  H U E T  M I S S E N 
O U N I  C H E F  M AT  D E R  PAT R U L L 
T R Ë P P E L E N .

entweder a Rou um Telefon oder 
an engem Gespréich, dat een hir 
proposéiert, a wou een hir erkläert, 
wat den Scoutsprogramm ass an 
wourëms et geet.

HE I  ASS  ET  WICHTEG ,  DAT T  EE  MAT  DER 
BESUERGTER MAMM SCHWÄTZT,

Et kann een esou e Gespréich 
och zu e puer Cheffe maachen.

Regelméisseg Eltereversammlungen 
hëllefen do preventiv.

D E  S V E N ,  E I S E N 
E X P L O R E R C H E F, 
K I F F T  Ë M M E R  V I R U N 
D E R  V E R S A M M L U N G .

hunn déi en negativen Afloss op säin 
Opfaassungsverméige während der 
Versammlung. Hie kann eventuell 
Geforen net méi richteg aschätzen.
Drogen huelen (legaler wéi illegaler) 
soll e rekreative Charakter hunn, an dat 
ass sécher net de Fall virun der 
Versammlung.
 

OCH WANN DE SVEN NET  WÄHREND,  MEE 
V IRUN DER VERSAMMLUNG DROGEN HËLT, 

All anere Konsum deit op eng 
Ofhängegkeet hin.  

D ’ K A N N E R  S I N N  E L O 
E N D L E C H  A M  B E T T, 
E L O  D R É N K E  M I R  M O L 
A L L  E E  F I R  Z E  C H I L L E N .

Mee och déi aner sollen all 
Moment disponibel sinn, fir 
kënne mat de Scouten an 
eng Klinik ze fueren bei 
enger Urgence oder fir am 
Allgemengen op Gefore 
kënne richteg ze reagéieren.

D ’CHEFFEN ËNNER 16 JOER D IERFE 
KEEN ALKOHOL DRÉNKEN.

DE ROVER-OWEND BEIM  
FEIER WOR NAWELL RAU UM  
GRUPPECAMP! MUERGES LÄIT  
ERËM ALLES VOLLER STËPP A 
FLÄSCHEN, AN D‘ROVER SINN  
NACH NET OP.

E  GEM IT TLECHEN OWEND ZESUMMEN ASS  OK, 
MEE E  SOLL N I  AUSA ARTEN.

E gemittlechen Owend zesummen 
ass ok, mee e soll ni ausaarten. 
Duerno soll propper geraumt ginn 
an de Programm däerf net beein-
trächtegt ginn.

U M  T R A J E T  F I R  O P 
D ’ G A R E  F Ë M M E N 
D ’ E X P L O R E R  A N 
D ’ R O V E R  H A N N E N 
A N  D E R  R E I .

Et soll vermeit ginn, datt déi 
jonk Scouten Explorer oder 
Rover gesinn déi fëmmen.
Jonker ënner 16 Joer däerfe 
souwisou net fëmmen.

JONKER ËNNER 16 JOER DÄERFE 
SOUWISOU NET  FËMMEN.

Wéi kann een domat ëmgoen, 
wann déi méi Kleng een awer 
gesinn hu fëmmen ?

U M  R O V E R Q U I Z 
G O U F  A N S C H E I N E N D 
G U T T  G E B E C H E R T.

Op Scoutsaktivitéite soll 
op Alkohol verzicht ginn 
während dem offizielle 
Programm.

ET  SOLL OP ALKOHOL 
VERZ ICHT  G INN

Gehéieren Alk a Party ëmmer  
zesummen ? Firwat ?

D ’ R O V E R  S I N N  E N G 
B R A U E R E I  B E S I C H T E G E 
G A A N G E N ,  A N  D E 
W E E K E N D  B R E N N E N 
S I  E N G  D R Ë P P  Z E S U M M E N .

Schaarfen Alkohol huet 
näischt bei de Scouten ze 
sichen, Visite vu Betriber, 
déi Alkohol hierstellen, sinn 
op e Minimum ze limitéieren 
an si just erlaabt fir Scouten 
iwwer 16 Joer.

SCHA ARFEN ALKOHOL HUET  NÄ ISCHT 
BE I  DE  SCOUTEN ZE S ICHEN,

Ab wéini schwätzt ee 
vu schaarfem Alk ?

D ’ C H E F F E  G I N N  O F T 
M A M  F O U L A R D  A N 
D ’ S TA D  Z E S U M M E N 

O P  D E N  T O U R .

Zesummen erausgoen als 
Cheffen ass wichteg a flott, 
ma drénke soll een net mam 
Foulard ëm den Hals.

DRÉNKE SOLL EEN NET  MAM FOUL ARD 
ËM DEN HALS .

Wéi een Zeechen géif 
een domat  setzen?

D ’ C O N N Y, 
E  W Ë L L E F C H E N ,  A S S 
Ë M M E R  D I R E K T  O W E S 
A M  B E T T  O U N I  S E N G 
Z Ä N N  Z E  WÄ S C H E N .

Mondhygien ass immens 
wichteg, wëll d’Kanner oft 
gäre vill Zocker iessen, an 
d‘Cheffe mussen oppassen, 
datt d‘Kanner do alles richteg 
maachen.

MONDHYG IEN ASS  IMMENS WICHTEG

Faul Zänn doen net nëmme wéi, 
mee gesinn och ellen aus, an et 
richt ee schlecht aus dem Mond.

V E R G R U E F  D E N G 
O R A N G Ë S C H U E L 
E I N FA C H ,  D A N N 
Z E R S E T Z T  S E 
S E C H  S C H O N N .

Banannen, Orangen an aner 
tropesch Friichten zersetzen 
sech immens lues, duerfir 
soll een hier Schuelen net an 
d‘Natur geheien.

BANANNEN,  ORANGEN AN ANER 
TROPESCH FR I I CHTEN ZERSETZEN 

SECH IMMENS LUES . 

Bei wéi engem Uebst wier dat ok ?

D E N  O W E N D 
B E S T E L L E  M E R 
P I Z Z A  F I R 
D ’ W Ë L L E F C H E R , 
D É I  L I E B E N  D AT.

Pizza selwer maachen ?

Wéi schmaacht eng industriell 
verglach mat där vum Pizzaiolo ? 

ET  SOLL AM REGELFALL  VERME IT  G INN, 
F IR  INDUSTR IELLT  A  FET TEGT  I ESSE  BE I  DE 

SCOUTEN ZE ZERWÉIEREN. 

De Geschmaachssënn kann ee spilleresch trainéie-
ren. D’Scoute sinn en edukative Mouvement a ganz 
naturverbonnen – Nohaltegkeet soll am Alldag 
(vir)gelieft ginn. Benotzt wa méiglech regional 
Produkter, passt op d’Verpackung op, gebraucht 
Bio-Liewensmëttel, a kaaft lokal an.

W É I  W I E R  E T,  WA  M E R 
D E  N Ä C H S T E  W E E K E N D 
E P P E S  M A M  K A N N E R H E E M 
A U S  D E M  D U E R F  Z E S U M M E N 
O R G A N I S É I E R E  G É I F E N , 
A P L A Z  A M  H O M E  E N G 
B A S T E L  Z E  M A A C H E N   ?

Sozial Aktivitéite mat lokale 
Veräiner sinn am Sënn vum 
Scoutissem.

SOZIAL  AKT IV I TÉ I TE 

S O L L E  M E R  D E N 
O W E N D  N E T  E M O L 
E N G  G E S P R É I C H S R O N N 
M A A C H E N  A P L A Z 
S T R AT E G O  D O B A U S S E N 
Z E  S P I L L E N   ?

Heiansdo deet et de Scoute gutt, 
just zesummen ze sëtzen an iw-
wert en Thema konstruktiv an der 
Ronn ze schwätzen.

Wat fir Theme kéinten intressant 
a wichteg sinn ?

ZESUMME SËTZEN AN SCHWÄTZEN 

K O M M  M I R 
K U C K E  M U E R 
E  F I L M  A N  D E R 
V E R S A M M L U N G .

Et soll ee vermeiden, passiv 
Aktivitéite bei den Scouten als 
Programm zu hunn, ausser de 
Film hätt e pedagogesche Wäert.

Falen dir ad hoc e puer Filmer an, 
déi derwäert wiere gekuckt 
ze ginn ?

ET  SOLL EE  VERME IDEN. . . 

D E N  O W E N D  A S S  E  N U E T S -
S P I L L  U M  P R O G R A M M . . . 
K O M M ,  M I R  S P I L L E 
S T R AT E G O ,  E C H  H U N N 
D ’ K A A R T E  V U M  L E S C H T E 
C A M P  N A C H  A M  A U T O .

D‘Nuetsspill ass ee vun den 
Héichpunkte vun all Camp, 
a soll gutt organiséiert ginn 
am viraus. 

HÉ ICHPUNKTE VUN ALL  CAMP

K A N N S  D U  D ’ A A X T  A N 
D ’ M AT E R I A L Z E LT  S I C H E 
G O E N  A  M A M  S E R G E 
Z E S U M M E N  H O L Z  H A E 
G O E N   ?

Holz klengmaachen ass zwar 
eng flott, mee och eng vun den 
geféierlechste Scoutsaktivitéiten.
Et muss ee sécher goen, datt e 
Chef dobäi ass.

HOLZ KLENGMAACHEN ASS  ENG VUN DEN 
GEFÉ IERLECHSTE  SCOUTSAKT IV I TÉ I TEN

E T  A S S  E L O  4  A U E R , 
D I R  H U T T  T E M P S  L I B R E 
B I S  U M  7  D E N  O W E N D .

De Chef dréit och d‘Responsabilitéit 
iwwer d’Scoute während hirem 
Temps libre. Et soll een also sécher 
sinn, dat se näischt maachen, wat 
geféierlech kéint ginn.

Wéi kann een do virgoen ?

DE CHEF  DRÉ I T  OCH D ‘RESPONSAB IL I TÉ I T 
IW WER D ’ SCOUTE WÄHREND H IREM 

TEMPS L IBRE . 

D E  M A R C  F I E R T  M AT 
2  W Ë L L E F C H E R  A N 
E N G E M  S C O U T  A K A F E N .



©FNEL 2016

Huet hien un d‘Kannersëtzer 
geduecht ? 

Ass jiddereen ugestréckt ?

OPGEPASST !

O P  D E N  H Ë P P E R D A N G E R 
PÄ I P E L D É I E R E N  H I R E R 
FA C E B O O K - S Ä I T  S I  V I L L 
F O T O E  V U N  H I R E M  L E S C H T E 
PÄ I S C H T C A M P  Z U  K L I E R F, 
O C H  V U  W Ë L L E F C H E R 
A M  B I K I N I  O D E R  A N  D E R 
S C H WA M M B O X .

Mir solle vermeiden, Fotoe vu 
klenge Scouten a Schwammklee-
dung oder Ënnerwäsch op ëffen-
tleche Medien ze publizéieren. Eng 
Kéier op Internet bleift ëmmer 
op Internet - et wees ee net, wien 
déi Säit kucke geet, mat wéi en-
gem Hannergedanken, a wat déi 
betraffe Scouten an e puer Joer 
dovun halen.

ENG KÉ IER  OP INTERNET BLE I FT  
ËMMER OP INTERNET

E  S C O U T  A S S  WÄ H R E N D 
D E R  M O N T É E  B E I M  K L A M M E N 
E R O F G E FA L L  A  G A N Z 
S C H L Ë M M  B L E S S É I E R T  G I N N . 
D ‘ N A D I N E  H U E T  D AT  F I R 
D ‘ É I S C H T  D I R E K T  U M 
I N T E R N E T  G E P O S T.

Bei Accidenter ass et wichteg, fir 
d‘éischt d‘Ambulanz an d‘Police 
ze ruffen. Duerno soll een direkt 
d‘FNELs Responsabel uruffen fir 
datt si eventuell e Kontakt mat 
der Press maachen. Dës Infor-
matioun muss mat der néideger 
Vertraulechkeet behandelt ginn, 
och zum Schutz vun de betraffene 
Leit. Op soziale Netzwierker huet ee 
keng Kontroll méi iwwer d‘Informa-
tiounen.

BE I  ACC IDENTER F IR  D ‘ É I SCHT  D ‘ AMBUL ANZ  
AN D ‘POL ICE  ZE RUFFEN.

C A R T E  B L A N C H E

